ძვირფასო კოლეგებო!

როგორც მოგეხსენებათ, სახელმწიფო შიდა ფინანსური კონტროლის სისტემა წარმოადგენს  მენეჯერულ, ფინანსურ და სხვა სახის კონტროლის სრულყოფილ სისტემას, რომელსაც აყალიბებს დაწესებულების ხელმძღვანელი იმ მიზნით, რომ დაწესებულების შიგნით არსებობდეს წარმატებული, დაწესებულების ამოცანებზე ორიენტირებული მმართველობა.

შიდა აუდიტის ფუნქციაა  ფინანსური მართვისა და კონტროლის სისტემის, რისკების მართვის ეფექტიანობის შეფასება და რეკომენდაციების გაცემა, რაც ემსახურება მათ გაუმჯობესებას.  შიდა აუდიტი - ეს არის საშუალება, რომელმაც დაწესებულების ხელმძღვანელს (ჩვენ შემთხვევაში - მინისტრს) უნდა მიაწოდოს დამოუკიდებელი რწმუნება იმისა, რომ დაწესებულების შიგნით არსებული კონტროლის მექანიზმები აღწევენ დასახულ მიზნებს და რისკების მართვა ეფექტურად ხორციელდება.

 შიდა აუდიტის საქმიანობა მოიცავს დაწესებულების მთელი რიგი აქტივობებისა და პროცესების შეფასების სხვადასხვა სფეროს, რათა უზრუნველყოს ფინანსური მართვისა და კონტროლის სისტემის შესაბამისობა მიზნებთან, წესებთან და სტანდარტებთან და, ასევე, გონივრულ ფინანსური მართვის პრინციპებთან. 

შიდა აუდიტის მიზნებია:
  შიდა აუდიტორული შემოწმებების განხორციელება დაწესებულების წინაშე მდგარი რისკების შეფასების საფუძველზე მომზადებული შიდა აუდიტის სტრატეგიული და წლიური გეგმის მიხედვით; 

 ფინანსური მართვისა და კონტროლის მექანიზმების ადეკვატურობის შეფასება და შესწავლა ეკონომიურობის, ეფექტიანობისა და ეფექტურობის თვალსაზრისით დაწესებულების წინაშე არსებული ამოცანების შესასრულებლად;
 
 ხელმძღვანელობის ინფორმირება მიგნებების და დასკვნების შესახებ, რეკომენდაციების ჩამოყალიბება და მათი შესრულების მონიტორინგი. დაწესებულების შიგნით არსებული ყველა სისტემა, პროცესი, მოვლენა და საქმიანობა შეიძლება წარმოადგენდეს შიდა აუდიტორული შემოწმების საგანს. 

ზემოთ ჩამოთვლილი ფუნქციების შესასრულებლად და მიზნების მიღწევისათვის, ასევე, ფუნქციონალური მოქნილობის ამაღლებისათვის, აუცილებლად მიგვაჩნია, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის, მიმდინარე წლის 24 ივლისის N01-237/ო ბრძანების, „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ცენტრალურ აპარატსა და სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებში სისტემური და ეფექტური მმართველობის უზრუნველსაყოფად მოსალოდნელი რეორგანიზაციის შესახებ“ შესაბამისად, ჩვენ სტრუქტურულ ერთეულში განხორციელდეს გარკვეული რეორგანიზაცია. 
ამ მიზნით წარმოგიდგენთ ჩვენ მოსაზრებებს დეპარტამენტის წინაშე არსებული გამოწვევების შესახებ, რაც პირდაპირ კავშირშია დეპარტამენტში დასაქმებული პერსონალის კვალიფიკაციასა და მოტივაციასთან, ასევე რიცხოვნობასთან. 

რეორგანიზაცია, როგორც მოგეხსენებათ, არის საჯარო დაწესებულების სტრუქტურული ცვლილების ერთ-ერთი ფორმა. 
რეორგანიზაციის პროცესმა, არ არის სავალდებულო, რომ უზრუნველყოს შიდა აუდიტის დეპარტამენტის ინსტიტუციური მოწყობის შეცვლა, მაგრამ შესაძლებელია მოახდინოს, დაწესებულების, როგორც არავაკანტური, ასევე ვაკანტური შტატების გადაადგილება, რომლის განხორციელების დროსაც შეიძლება შეიცვალოს თანამდებობ(ებ)ის ფუნქცია, იერარქიული რანგი ან/და კატეგორია.
რეორგანიზაციის უმთავრესი მიზანი უნდა გახდეს კარგი მმართველობის პრინციპის გამყარება, რაც, გულისხმობს სტრუქტურული ერთეულის იმგვარ მოწყობას, რომ უზრუნველყოფილი იყოს მოქალაქეზე ორიენტირებულობა, მომსახურების მაღალ ხარისხი, გადაწყვეტილების მიმღები პერსონალით სტრუქტურული ერთეულის დაკომპლექტება, ჩართულობის ხარისხის გაზრდა და ა.შ.

რეორგანიზაციის პროცესი, როგორც წესი, უნდა დაიყოს 3 ეტაპად. პირველი ეტაპია - სტრუქტურული ერთეულ(ებ)ის რეორგანიზაციის დაგეგმვა.
მეორე და მესამე ეტაპებზე გადასვლა, რაც გულისხმობს რეორგანიზაციისთვის აუცილებელი სამართლებრივი აქტების ცვლილებების მომზადებას, ორგანიზაციული სტრუქტურის პროექტის შემუშავებასა და დაწესებულების რეორგანიზაციის გამო შტატების შემცირებისას გასათავისუფლებელ მოხელეთა მობილობას,  მოხდება პირველი ეტაპის დასრულების შემდეგ.

გ ე გ მ ა
შესავალი
სამინისტროს სისტემაში,  სამინისტროს ცენტრალური აპარატის გარდა, ფუნქციონირებენ საჯარო სამართლის იურიდიული პირები:
სსიპ-სოციალური მომსახურების სააგენტო;
სსიპ-სამედიცინო საქმიანობის სახელმწიფო რეგულირების სააგენტო;
სსიპ-წამლის სააგენტო;
სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი;
სსიპ-საგანგებო სიტუაციების კოორდინაციისა და გადაუდებელი დახმარების ცენტრი;
სსიპ-საარსებო წყაროებით უზრუნველყოფის სააგენტო;
სსიპ-ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი.
აღნიშნული ჩამონათვალიდან, შიდა აუდიტის სამსახური (დეპარტამენტი) გააჩნია, მხოლოდ სსიპ-სოციალური მომსახურების სააგენტოს, ხოლო სსიპ-საგანგებო სიტუაციების კოორდინაციისა და გადაუდებელი დახმარების ცენტრს გააჩნია კონტროლის სამსახური, რომელიც არ ასრულებს წმინდა აუდიტორულ პროცედურებს. 
სხვა დაწესებულებებში აუდიტორული და ინსპექტორული ტიპის საქმიანობები, რბილად რომ ვთქვათ, არ დგას სათანადო სიმაღლეზე, რადგანაც ცენტრალურ აპარატში არსებული შიდა აუდიტის დეპარტამენტი, არც რაოდენობრივად და არც თვისებრივად, არ არის მზად ამ მოცულობის საქმიანობის შესასრულებლად.

სტრუქტურა და საქმიანობა რეორგანიზაციის დაწყებამდე

დღეის მდგომარეობით, სამინისტროს შიდა დეპარტამენტის სტრუქტურა გამოიყურება შემდეგნაირად:

დეპარტამენტის უფროსი


 მოადგილე
მოადგილე
მოადგილე


ინსპექტირების სამმართველო
შიდა აუდიტის სამმართველო



7 (შვიდი) თანამშრომელი
2 (ორი) თანამშრომელი


სულ, დეპარტამენტში დასაქმებულია 15 (თხუთმეტი) მოსამსახურე, რომელთაგანაც 2 (ორი) მოადგილე და 5 (ხუთი) საჯარო მოხელე,  დამატებულია 2018 წელს განხორციელებული ორი სამინისტროს  შერწყმის შედეგად. 
ობიექტურობა მოითხოვს აღინიშნოს, რომ სამინისტროს შიდა აუდიტის დეპარტამენტი არ ახორციელებს საკუთარ საქმიანობას ერთიანი სტრატეგიული გეგმის კონტექსტში და მოქმედებს, მხოლოდ, საკუთარი სტრატეგიული გეგმის ფარგლებში. 
გარდა ამისა, დაწესებულების სტრუქტურული ერთეულების დებულებები,  შემუშავებული იყო შიდა აუდიტის დეპარტამენტის ძალისხმევით და, დღეის მდგომარეობით, საჭიროებს გადახედვას და ახალი გამოწვევებისათვის პასუხის გაცემის რეჟიმში გადაყვანას.

მზადება ახალი რეალობისათვის და დასაბუთებები

ჩვენ შემთხვევაში, დეპარტამენტი, წარმოადგენს ადამიანთა ჯგუფს, რომლის საქმიანობაც შეგნებულად არის კოორდინირებული საერთო მიზნის, ან ხშირ შემთხვევაში, რამდენიმე ურთიერთდაკავშირებული მიზნის მისაღწევად. 
დეპარტამენტმა, კარგი მმართველობისათვის, უნდა განახორციელოს:
შრომის ჰორიზონტალური დაყოფა - სამუშაოს კომპონენტებად დანაწილება; 
შრომის ვერტიკალური დაყოფა - შრომის დანაწილება პერსონალს შორის. 
კარგი მართვისათვის აუცილებელია, რომ დეპარტამენტმა მიაღწიოს დასახულ მიზნებს, დასმული ამოცანები უნდა იყოს კოორდინირებული შრომის ვერტიკალური დაყოფის საშუალებით. ამიტომ, მართვა წარმოადგენს ფრიად მნიშვნელოვან საქმიანობას.

განვიხილოთ რეორგანიზაციის 2 ვარიანტი, რომლებიც თვისებრივად არ იქნება ერთმანეთისაგან განსხვავებული. 
ვარიანტი 1 - სტრუქტურული ცვლილებები არ განხორციელდება, მაგრამ მოხდება შტატების არასრული დამატება
დეპარტამენტის უფროსი


                                                                                                                                            
 მოადგილე
მოადგილე
მოადგილე


ინსპექტირების სამმართველო
შიდა აუდიტის სამმართველო



........... თანამშრომელი
....... თანამშრომელი



ამ შემთხვევაში, როგორც მინიმუმ, დამატებული შტატებისათვის (პერსონალი) მოხდება შრომის რიგი კომპონენტების გაერთიანება, როგორც აუდიტორული, ასევე ინსპექტორული მიმართულებით.
აღნიშნული გაერთიანება, ვფიქრობთ, არ აამაღლებს მოლოდინებს, რომელიც გააჩნია „დაწესებულების ხელმძღვანელობას“ (ეს გახლავთ ტერმინი სახელმწიფო შიდა ფინანსური კონტროლის შესახებ საქართველოს კანონიდან), რამდენადაც ეფექტური და ეფექტიანი, კვლავ ვერ გახდება შიდა აუდიტის დეპარტამენტი, რამეთუ სამუშაოთა მოცულობა, მოსალოდნელია, რომ იქნება უფრო მაღალი, ვიდრე დეპარტამენტის რესურსი.   
დეპარტამენტს შემუშავებული აქვს ხარისხის გაუმჯობესების პროგრამა, რომელიც უნდა იყოს ჩატარებული სამუშაოების ფორმალიზაციის ქვაკუთხედი, ხოლო პერსონალის ვერც რაოდენობრივი  და ვერც თვისებრივი მონაცემები, დღეის მდგომარეობით, ვერ პასუხობს ელემენტარულ მოთხოვნებს ამ მიმართულებით.
ცალკე საუბრის თემაა, დეპარტამენტის უფროსის მოადგილეების რაოდენობა. მათი სიმრავლე გამოწვეულია ორი სამინისტროს გაერთიანებით. იმ შემთხვევაში, თუ „დევნილების“ მიმართულება დაექვემდებარება ცალკე ერთეულად ჩამოყალიბებას, ერთი მოადგილე ავტომატურად გადაყვება მათ. 
მეორე მოადგილე, ასევე გაერთიანების შედეგად არის გადმოსული და ამ საკითხის გადაწყვეტაც მოითხოვს ფაქიზ დამოკიდებულებას.
რაც შეეხება შრომის კომპონენტებად დაყოფას და პერსონალზე გადანაწილებას, დეტალურად იქნება ქვემოთ განხილული.  
ვარიანტი 2- სტრუქტურული ცვლილებები განხორციელდება

დეპარტამენტის უფროსი


 მოადგილე (მეორე, მესამე მოადგილე)


შიდა აუდიტის სამმართველო
ინსპექტირების სამმართველო




12  (თორმეტი) თანამშრომელი
12 (თორმეტი) თანამშრომელი




ამ შემთხვევაში, შესაძლებელი იქნება ცენტრალურ აპარატსა და საჯარო სამართლის იურიდიულ პირებში (გარდა სსიპ-სოციალური მომსახურების სააგენტოსი)  სრულფასოვანი აუდიტორული პროცედურებისა და ინსპექტირებების ჩატარება.
რისთვის არის საჭირო აუდიტორული პროცედურების ჩატარება?
ცენტრალურ აპარატსა და საჯარო სამართლის იურიდიულ პირებში, ფინანსური მართვა და კონტროლი, თითოეული ამ ასპექტის ანალიტიკური პროცედურები, უნდა ემსახურებოდეს სრულყოფილ საკონსულტაციო საქმიანობის განხორციელებას. მათ შორის, აუცილებელია სახელმწიფო შესყიდვების განსაკუთრებულ კონტროლზე აყვანა, რადგანაც, ხანგრძლივი დროის მანძილზე, პროცესებში მონაწილეობა, ახდენს „შემსყიდველისა“ და „გამყიდველის“ ინტერესების დაახლოებას. ეს განსაკუთრებით თვალსაჩინოა, მაშინ, როდესაც ფინანსური დისციპლინა (მართვა და კონტროლი) მოიკოჭლებს.  
სისტემისათვის აუცილებელია ერთიან სააღრიცხვო პოლიტიკაზე ჩამოყალიბება, იმისათვის, რომ ფინანსთა სამინისტროს ნორმატიული აქტებით დადგენილი მოთხოვნების მიღმა არ დარჩეს აღურიცხავი აქტივები და სისტემამ ეს აქტივები უნდა აღრიცხოს ერთი და იგივე შერჩეული მეთოდებით და არა სხვადასხვაგვარად. აღნიშნულზე ზრუნვა სისტემის საბუღალტრო სამსახურების პრეროგატივაა, ხოლო განხორციელების კონტროლი კი შიდა აუდიტის დეპარტამენტისა.
ასევე, აქტივების მიმდინარე მართვა და კონტროლი, ინვენტარიზაციები და, ზოგადად, ფინანსური რისკების იდენტიფიცირება, პრევენცია, გამოვლენა და შემდგომი რეაგირება - ეს არის ის მოკლე ჩამონათვალი, რისი შესრულებითაც უნდა იყოს დაკავებული დეპარტამენტის შიდა აუდიტის სამმართველო.
ინსპექტირების სამმართველო, მეტ-ნაკლებად კი პასუხობს გამოწვევებს, თუმცა აქაც იგრძნობა დაძაბულობა შტატების სიმცირის გამო.

მიმოვიხილოთ თითოეული სექტორული მიმართულება და ამ მიმართულებით მინიმალური საკადრო რესურსის დაგეგმვის მონაცემები:
ჯანდაცვის პროგრამები - სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი, სსიპ-სოციალური მომსახურების სააგენტო, სსიპ- სსიპ-საგანგებო სიტუაციების კოორდინაციისა და გადაუდებელი დახმარების ცენტრი - მინიმუმ 2 (ორი) აუდიტორი და 2 (ორი) ინსპექტორული მიმართულების სპეციალისტი;
სოციალური პროგრამები - სსიპ-ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი, სსიპ-სოციალური მომსახურების სააგენტო  - მინიმუმ 2 (ორი) აუდიტორი და 2 (ორი) ინსპექტორული მიმართულების სპეციალისტი;
დევნილთა საკითხები - მინიმუმ 2 (ორი) აუდიტორი და 2 (ორი) ინსპექტორული მიმართულების სპეციალისტი;
სსიპ-სამედიცინო საქმიანობის სახელმწიფო რეგულირების სააგენტო - 1 (ერთი) აუდიტორი და 1 (ერთი) ინსპექტორული მიმართულების სპეციალისტი; 
სსიპ-წამლის სააგენტო - 1 (ერთი) აუდიტორი და 1 (ერთი) ინსპექტორული მიმართულების სპეციალისტი;
სსიპ-საარსებო წყაროებით უზრუნველყოფის სააგენტო - მინიმუმ 2 (ორი) აუდიტორი და 2 ინსპექტორული მიმართულების სპეციალისტი;
სამინისტროსა და საჯარო სამართლის იურიდიული პირების აპარატები - მინიმუმ 2 (ორი) აუდიტორი და 2 ინსპექტორული მიმართულების სპეციალისტი. 
სულ, წარმოდგენილი გეგმის მიხედვით, დასამატებელია 9 (ცხრა) აუდიტორის შტატი და 5 (ხუთი) ინსპექტორული მიმართულების სპეციალისტის შტატი.
საერთო ჯამში, შიდა აუდიტის დეპარტამენტი დაკომპლექტდება 12 (თორმეტი) აუდიტორითა და 12 (თორმეტი) ინსპექტორული მიმართულების სპეციალისტით, რომლებიც გაერთიანებული იქნებიან 2 (ორი) სამმართველოში (შესაბამისად, 2 სამმართველოს უფროსი).
დეპარტამენტს უხელმძღვანელებს დეპარტამენტის უფროსი და 1 (ერთი), 2 (ორი) და/ან 3 (სამი) დეპარტამენტის უფროსის მოადგილე.
აუდიტორები და ინსპექტირების მიმართულების სპეციალისტები, როტაციის გეგმის მიხედვით, სპეციალიზაციას გაივლიან თითოეული მიმართულებით და ანგარიშვალდებულები იქნებიან დეპარტამენტის უფროსის წინაშე ხარჯების სტრუქტურის, პროგრამული დანახარჯების, ცვლილებების, ბიუჯეტის დეფიციტური და პროფიციტული  პროგრამების ანალიზის, პროგრამების მიმდინარეობისა და ადმინისტრაციული საჩივრებისა თუ განცხადებების განხილვისა და წარმოების შესახებ ინფორმაციების წარდგენის გზით, რაც საფუძველი გახდება დეპარტამენტის უფროსის ყოველკვარტალური მოხსენებებისათვის მინისტრის სახელზე.
შრომის ჰორიზონტალური და ვერტიკალური დაყოფის შედეგად მივიღებთ შემდეგ სურათს: 
დევნილთა საკითხები  
აპარატები
საარსებო წყაროები 
რეგულირება
წამლის სააგენტო
ჯანდაცვის პროგრამები  
სოციალური  პროგრამები



2 აუდიტორი, 2 ინსპექტორი

2 აუდიტორი, 2 ინსპექტორი

2  აუდიტორი, 2 ინსპექტორი

2  აუდიტორი, 2 ინსპექტორი

1  აუდიტორი, 1 ინსპექტორი
2  აუდიტორი, 2 ინსპექტორი

1  აუდიტორი, 1 ინსპექტორი



ინსპექტირების სამმართველოს უფროსი
შიდა აუდიტის სამმართველოს უფროსი




დეპარტამენტის უფროსის მოადგილე(ები)




[bookmark: _GoBack]დეპარტამენტის უფროსი


რაც შეეხება საშტატო ერთეულების მოძიებას, ეს ნაწილობრივ შესაძლებელია განხორციელდეს სსიპ-სოციალური მომსახურების სააგენტოს შიდა აუდიტის სამსახურის (დეპარტამენტი) საშტატო ერთეულების ცენტრალურ აპარატში გადმოტანის შედეგად, ხოლო დანარჩენი კი ამავე დაწესებულებაში ჩატარებული რეორგანიზაციის შედეგად გათავისუფლებული საშტატო ერთეულების ხარჯზე.

